Nizami Rayon İcra Hakimiyyəti başçısının 2015-ci ildə  
Bakı şəhəri Nizami rayonunun sosial-iqtisadi inkişafının yekunlarına 
və qarşıda duran vəzifələrə həsr olunmuş

HESABATI

2016-cı il yanvarın 10-da Azərbaycan Respublikasının Prezidenti cənab İlham Əliyevin sədrliyi ilə Nazirlər Kabinetinin 2015-ci ilin sosial-iqtisadi inkişafının yekunlarına və 2016-cı ildə qarşıda duran vəzifələrə həsr olunmuş iclası keçirilmişdir.  
Cənab Prezident 2015-ci ildə dünyada iqtisadi böhranın daha da dərinləşdiyini,  regionumuzda iqtisadi böhranla yanaşı, siyasi və hərbi böhranın müşahidə olunduğunu,  Yaxın Şərqdə münaqişələr, qanlı toqquşmalar, müharibələrin davam etdiyini, yüz minlərlə insanın həlak olduğunu, milyonlarla insanın qaçqın, köçkün vəziyyətində yaşadığını və bu hadisələrin respublikaya da öz təsirini göstərdiyini qeyd etdi. 

Azərbaycanın müsəlman aləminin ayrılmaz hissəsi olduğunu, eyni zamanda,  Avropa ölkələri ilə də dərin əlaqələr bağladığını, siyasi, iqtisadi, enerji və digər sahələrdə uğurla əməkdaşlıq etdiyini deyən möhtərəm Prezident, bu gün dünyada yaşanan sivilizasiyalararası anlaşılmazlığın Azərbaycanı da narahat etdiyini, belə təhlükəli meyillərin yumşaldılması və müsbət məcraya yönəldilməsi üçün səylərin göstəriləcəyini bildirdi.
Keçən il Türkiyə-Rusiya, İran-Səudiyyə Ərəbistanı münasibətlərinin gərginləşdiyini və bu vəziyyətin ölkəmizi narahat etdiyini, eyni zamanda, müsəlman aləmində baş verən hadisələrə də təsir göstərdiyini söylədi. 

Neftin qiymətinin dünya bazarlarında kəskin şəkildə, 3-4 dəfə aşağı düşdüyünü və bunun ölkənin gəlirlərinə mənfi təsir göstərdiyini deyən cənab İlham Əliyev, 2015-ci ildə geosiyasi və geoiqtisadi mənzərənin çox narahatedici və ağır olduğunu vurğuladı.

Azərbaycanın 2015-ci ildə uğurla inkişaf etdiyini, qarşıda duran bütün vəzifələrin icra edildiyini bildirən möhtərəm Prezident, ölkənin beynəlxalq nüfuzunun daha da artdığını, beynəlxalq təşkilatlardakı fəaliyyətinin çox uğurlu olduğunu, özünün xarici ölkələrə 20 rəsmi və işgüzar səfər etdiyini, 15 dövlət və hökumət başçılarının isə Azərbaycana səfərlər etdiyini diqqətə çatdırdı.  

Cənab Prezident Azərbaycanın bütün məsələlərlə bağlı öz prinsipial mövqeyini bildirdiyini, haqq-ədalət, beynəlxalq hüquq əsasında formalaşan mövqe tutduğunu qeyd etdi və 2015-ci ildə Ermənistan-Azərbaycan, Dağlıq Qarabağ münaqişəsi ilə bağlı heç bir irəliləyiş olmadığını, danışıqlar istiqamətində durğunluq müşahidə olunduğunu vurğuladı.
Möhtərəm Prezident qeyd etdi ki, 2015-ci ildə də Azərbaycan iqtisadiyyatı inkişaf etmiş, ümumi daxili məhsul 1 faizdən çox, sənaye istehsalı 2,4 faiz, qeyri-neft sənayesi isə 8,4 faiz artmış, keçən il ölkə iqtisadiyyatına yarısı xarici sərmayə olmaqla 20 milyard dollara yaxın sərmayə qoyulmuşdur. 

Ötən il bütün sosial proqramların icra edildiyini deyən cənab Prezident bu gün 112 min ailənin, təqribən 500 minə yaxın insanın hər ay dövlətdən orta hesabla 152 manat yardım aldığını və il ərzində verilən bu məbləğin 7 faiz artdığını bildirdi.

Sosial infrastruktur layihələrin icra olunduğunu, 60-a yaxın tibb müəssisəsinin, 20-dən çox məktəbin tikilib-təmir edildiyini və hazırda 23 məktəbdə təmir işləri aparıldığını, uşaq bağçalarının tikintisinin davam etdirildiyini diqqətə çatdırdı.

Regionların inkişafının 2015-ci ildə sürətlə getdiyini, yeni sənaye müəssisələrinin, 84 mini daimi iş yeri olmaqla 100 mindən çox yeni iş yerləri açıldığını,  eyni zamanda 40 min iş yerinin bağlandığını söylədi.

Ölkə başçısı Azərbaycanda çox müsbət demoqrafik vəziyyətin mövcud olduğunu, ötən il əhalinin sayının 114 min nəfər artdığını da vurğuladı.

Keçən il ölkəmiz, region və ümumiyyətlə, Avropa üçün çox əhəmiyyətli olan TANAP layihəsinin inşasına başlandığını söyləyən dövlət başçısı, bu layihənin strateji əhəmiyyət daşıdığını, gələcəkdə zəngin qaz resurslarımızın dünya bazarlarına çıxarmağa imkan verəcəyini, layihənin bütün iştirakçılarının böyük siyasi və iqtisadi dividend əldə edəcəyini qeyd etdi. Ötən il Türkiyənin Qars şəhərində TANAP layihəsinin təməl daşı qoyulduğunu və işlərin uğurla davam etdirildiyini, bu il artıq kəmərin inşasına başlandığını bildirdi.
Cənab Prezident 2015-ci ildə ölkəmizin həyatında tarixi hadisə baş verdiyini, İlk dəfə olaraq Avropa Oyunları keçirildiyini və Azərbaycanın bu Oyunları ən yüksək səviyyədə keçirə bildiyini vurğuladı. Avropa Oyunlarında ölkənin komanda hesabında ikinci yeri tutduğunu, idmançılarımızın 21-i qızıl medal olmaqla 56 medal qazandığını diqqətə çatdırdı. 

2015-ci ildə parlament seçkilərinin ədalətli, şəffaf və demokratiya şəraitində keçirildiyini, bütün beynəlxalq müşahidəçilər, o cümlədən Avropa Şurası və MDB ölkələrinin nümayəndələrinin, digər müşahidəçilərin parlament seçkilərini birmənalı şəkildə yüksək qiymətləndirdiklərini nəzərə çatdırdı.


Möhtərəm Prezident yekun nitqində 2016-cı ildə iqtisadi inkişaf templərinin daxili resurslar hesabına, düşünülmüş siyasət, islahatlar, o cümlədən struktur islahatları nəticəsində təmin edilməsi, neftdən asılılığın minimuma endirilməsi istiqamətində tədbirlər görüləcəyini söylədi.

Ölkə başçısı qeyd etdi ki, bu il kənd təsərrüfatı, sənaye, xidmət sektorlarına xarici sərmayəni cəlb etmək istiqamətində ciddi iş aparılmalı və eyni zamanda, yerli sahibkarlar da Azərbaycan iqtisadiyyatına daha çox sərmayə qoymalıdırlar. 
Cənab Prezident Dövlət Neft Fondunun vəsaitlərinin qorunması, Fonddan dövlət büdcəsinə transferlərin azaldılması, vergi bazasının genişləndirilməsi, gömrük rəsmiləşdirilməsi və bütün idxal-ixrac əməliyyatlarının tam şəffaf aparılması, inhisarçılığa qarşı ciddi mübarizənin aparılması, maliyyə nəzarətinin daha da gücləndirilməsi, ölkə iqtisadiyyatı üçün strateji əhəmiyyət daşıyan dövlət qurumlarında korporativ idarəetmə prinsiplərinin tətbiq edilməsi, ictimai nəzarət mexanizmlərinin işə salınması, nağd pul dövriyyəsi sferasının azaldılaraq nağdsız ödəmələrin genişləndirilməsi istiqamətində işlərin görüləcəyini vurğuladı. 

Beynəlxalq iqtisadi və maliyyə qurumlarının Azərbaycanda iqtisadi sahədə aparılan siyasətin yüksək qiymətləndirildiyini söyləyən cənab İlham Əliyev, dünyanın ən böyük və mötəbər qurumlarından biri olan Davos Dünya İqtisadi Forumun Azərbaycanı iqtisadiyyatın rəqabət qabiliyyətliliyinə görə 40-cı yerə layiq gördüyünü və aparıcı reytinq agentliklərinin 2015-ci ildə ölkənin müsbət reytinqlərini təsdiq etdiklərini diqqətə çatdırdı. 
Ölkə başçısı qeyd etdi ki, biznes mühitinin yaxşılaşdırılması istiqamətində əlavə tədbirlər görülməli, sahibkarlara güzəştli kreditlərin verilməsi təmin edilməli, bank sektorunda islahatlar aparılmalıdır. 

Eyni zamanda istehlak qiymətlərinə çox ciddi nəzarət olunmasını, manatın məzənnəsinin dəyişməsi ilə bağlı qiymətlərin süni şəkildə qaldırılmasının qarşısının alınması istiqamətində tədbirlər görülməsi üçün tapşırıqlarını verdi.  
2016-cı ildə pensiya və əmək haqlarının qaldırılması ilə bağlı hökumətə təkliflər hazırlamağı tapşıran dövlət başçısı manatın devalvasiyası ilə bağlı fikirlərini söylədi və bu vəziyyətdən minimum itkilərlə çıxmaq üçün müvafiq tədbirlər görüləcəyini bildirdi.

Keçən il kənd təsərrüfatının 6,6 faiz artdığını, meliorasiya işləri ilə bağlı çox ciddi addımlar atıldığını, ölkədə qazlaşdırmanın təxminən 90 faizə çatdığını, bölgələrdə elektrik enerjisi ilə təchizatın daha da yaxşılaşdığını, tranzit yüklərin Azərbaycan ərazisindən daşınması üçün Koordinasiya Şurası yaradıldığını, şəhər nəqliyyatının tənzimlənməsi üçün lazımi tədbirlər görüldüyünü, ekoloji tədbirlərin aparıldığını söyləyən cənab Prezident qeyd etdi ki, sənaye istehsalı istiqamətində çox ciddi iş aparılmalı, texnoparklar, sənaye klasterləri, bütün regionlarda sənaye zonaları yaradılmalı, struktur islahatları aparılmalı, informasiya-kommunikasiya sektorunun inkişafı istiqamətində daha da ciddi addımlar atılmalı, turizm sektorunun inkişafı üçün yerli və xarici sərmayə cəlb edilməli, nəqliyyat dəhlizlərinin daha da səmərəli işləməsi ilə bağlı tədbirlər görülməlidir. 

Bu il Masallıda və Qəbələdə iki yeni “ASAN xidmət” mərkəzi açılaraq onların sayının 11-ə çatacağını söyləyən ölkə başçısı, gələcəkdə belə mərkəzlərdə göstərilən xidmətlərin sayının daha da artırılması üçün hökumətə təkliflər hazırlanmasını tapşırdı. 

 
Çıxışının sonunda cənab İlham Əliyev 2016-cı ildə Bakıda mötəbər beynəlxalq tədbir – Sivilizasiyalar Alyansının Qlobal Forumu keçiriləcəyini və bu ili Azərbaycanda “Multikulturalizm ili” elan etdiyini diqqətə çatdırdı.
Respublikamızda dinamik inkişafın təmin edilməsində Nizami rayonunun da öz yeri və payı vardır. 

2016-cı ilin 01 yanvar tarixinə rayon əhalisinin sayı 195265 nəfər olmuş, il ərzində doğulanların sayı 2064 nəfər, ölənlərin sayı isə 790 nəfər olmaqla  təbii artım 1304 nəfər təşkil etmişdir.

Hesabat dövründə rayonun sənaye müəssisələri artım tempi ilə işləmiş, bir çox yenidənqurma işləri aparılmış, istehsal əvvəlki illərə nisbətən artmışdır.

2015-ci ilin yanvar-dekabr aylarında rayonda fəaliyyət göstərən müəssisələr tərəfindən 488,9 milyon manat dəyərində ümumi daxili məhsul istehsal edilmiş və xidmətlər göstərilmişdir, bu isə əvvəlki illə müqayisədə 1,9 faiz çoxdur. Sənayenin dövlət sektorunda 376,4 milyon manatlıq və ya ümumi istehsalın 76,9 faizi qədər məhsul istehsal edilmiş, xidmətlər göstərilmişdir. Müəssisələr tərəfindən ümumi dəyəri 521,7 milyon manatlıq hazır məhsul istehlakçılara göndərilmişdir ki, bu da illik istehsal həcminin 106,7 faizini təşkil edir.
Neft və təbii qaz hasilatı ilə əlaqədar olan xidmətlərin həcmi 8,1 dəfə, taxta pəncərə istehsalı 5,4 dəfə, karton məmulatları  22,0 faiz, polipropilen borular 2,3 dəfə, plastik məmulatları 11,1 faiz, plastik qapı və pəncərə 2,4 dəfə, sement istehsalı 36,8 faiz, elektrik enerjisi 10,2 faiz artmışdır.

2015-ci il ərzində ixrac olunmuş malların dəyəri 5,1 milyon manat təşkil etmişdir. Xaricə 1762,1 ton şokolad-şirniyyat məmulatları göndərilmişdir ki, bu da ümumi şokolad istehsalının 88,8 faizini təşkil edir. 

 01 yanvar 2016-cı il vəziyyətinə müəssisələrin anbarlarında hazır məhsul qalığının həcmi 1,8 milyon manat olmuşdur.
Hesabat ilində öz gücləri ilə yerinə yetirilən podrat işlərinin həcmi 398,3 milyon manat təşkil etmiş, rayonda iqtisadiyyatın və sosial sahələrin inkişafı üçün bütün maliyyə mənbələri hesabına əsas kapitala 168,6 milyon manat həcmində investisiya yönəldilmişdir.

Ötən il bütün maliyyə mənbələri hesabına 38,6 milyon manatlıq əsas fondlar istifadəyə verilmişdir.

2015-ci ilin yanvar-dekabr aylarında istifadə edilmiş investisiyaların 132,2 milyon manatı və ya 78,4 faizi tikinti-quraşdırma işlərinə sərf edilmişdir.

Ötən ildə rayonda pərakəndə ticarət dövriyyəsinin həcmi 0,3 faiz artaraq 2158,3 milyon manat olmuşdur. Ümumi ticarət dövriyyəsinin 14,8 faizi ticarət fəaliyyəti ilə məşğul olan hüquqi şəxslərin, 26,8 faizi fiziki şəxslərin, 58,4 faizi yarmarka və kənd təsərrüfatı məhsulları satışı bazarlarının payına düşür. 
Hesabat ilində iaşə müəssisələrində 62,3 milyon manatlıq xidmət göstərilmişdir ki, bu da keçən ilin müvafiq dövrünə nisbətən 17,0 faiz çoxdur. 

İlin əvvəlindən özəl müəssisələrin fəaliyyət dairəsi daha çox genişlənmiş və rayon əhalisinin ərzaq və qeyri-ərzaq mallarına olan tələbatının ödənilməsində onlar müstəsna rol oynamışlar. Pərakəndə ticarət dövriyyəsinin demək olar ki, 100 faizi, pullu xidmətlərin 89,0 faizi özəl müəssisələr tərəfindən aparılmış və hesabat dövründə əhaliyə 218,7 milyon manatlıq pullu xidmətlər göstərilmişdir.
Hesabat ilində əhaliyə göstərilən pullu xidmətlərin həcmi 300,7 milyon manat olmuşdur. Pullu xidmətlərin 116,5 milyon manatı və ya 38,7 faizi hüquqi şəxslərin, 184,2 milyon manatı və ya 61,3 faizi fiziki şəxslərin fəaliyyəti hesabına yaranmışdır. Məişət xidməti obyektlərində 72,6 milyon manatlıq müxtəlif xidmətlər göstərilmişdir ki, bu da əhaliyə göstərilən pullu xidmətlərin 24,2 faizini təşkil etmişdir.

Ötən ildə rabitə sahəsində 327,5 milyon manat, nəqliyyat sahəsində isə 117,9 milyon manat dəyərində, yəni əvvəlki ilə nisbətən müvafiq olaraq 16,1 və 31,1 faiz çox xidmət göstərilmişdir. 

2015-ci ildə Nizami rayonunda 2405 yeni iş yeri açılmışdır ki, ondan 350-si yeni açılmış, 237-si mövcud müəssisə və təşkilatlara, 1818-i isə fiziki şəxslərə aiddir.

Ümumilikdə 2003-cü ildən bu günə kimi 28759 yeni iş yeri açılmışdır ki, onun da 28662-si daimi iş yerləridir.

2015-ci ilin yanvar-noyabr aylarında orta aylıq əmək haqqı 542,1 manat təşkil etmişdir ki, bu da ötən ilin müvafiq dövrünə nisbətən 8,7 faiz çoxdur. Sənaye sahəsində 10,7 faiz, rabitə sahəsində 0,4 faiz, maliyyə sahəsində 15,9 faiz, təhsildə 3,5 faiz, dövlət idarəetmə və müdafiə sahəsində 6,5 faiz, tikinti sahəsində 56,9 faiz, səhiyyə sahəsində isə 2,0 faiz artım olmuşdur.
İl ərzində Dövlət Sosial Müdafiə Fondunun Nizami rayon şöbəsi tərəfindən sahibkarlıq fəaliyyəti ilə məşğul olan fiziki şəxslərdən 2492,1 min manat vəsait toplanmışdır ki, bu da əvvəlki illə müqayisədə 0,2 faiz çoxdur. İlin əvvəlindən 1918 fiziki şəxs qeydə alınmış və onların sayı 18096 nəfərə çatmışdır. Rayon üzrə əmək pensiyaçılarının ümumi sayı 25095 nəfər olmuşdur. Hesabat ilində 816 nəfərə yeni pensiya təyinatı aparılmış, 1497 nəfərə sosial sığorta şəhadətnamələri verilmiş, ümumilikdə 27976 nəfər sosial sığorta şəhadətnamələri ilə təmin olunmuşdur. 

Rayon üzrə orta pensiyanın məbləği 193,0 manat təşkil edir. 

İqtisadiyyatda müşahidə edilən sabit artım templəri ölkənin sosialyönümlü inkişafını təmin etmiş, əhalinin həyat səviyyəsinin yüksəldilməsi, yeni iş yerlərinin açılması və məşğulluğun artırılması üçün əlverişli şərait yaratmışdır. 

Ötən il Nizami rayon Məşğulluq Mərkəzində işaxtaran kimi 1890 nəfər qeydiyyata götürülmüşdür ki, bunların 770 nəfəri qadın, 135 nəfəri isə qaçqın və məcburi köçkünlərdir. Hesabat dövründə mərkəzə müraciət edənlərdən 610 nəfəri münasib işlə təmin edilmişdir. Onlardan 173 nəfəri dövlət müəssisələrinin, 418 nəfəri qeyri-dövlət müəssisələrinin, 19 nəfəri isə fiziki şəxslərin payına düşür. İl ərzində keçirilmiş 16 Əmək Yarmarkasında əlavə olaraq 37 nəfər işlə təmin olunmuşdur.

2015-ci ildə 86 nəfərə işsizlik statusu verilmiş, onlardan 28 nəfəri qadın, 9 nəfəri qaçqın və məcburi köçkünlərdir, 107 nəfərə isə işsizlik müavinəti təyin olunmuşdur ki, onlardan da 36 nəfəri qadın, 10 nəfəri qaçqın və məcburi köçkünlərdir.
Hesabat ilində fəaliyyətdə olan müəssisələr tərəfindən Mərkəzə 2484 boş iş yeri təqdim olunmuşdur ki, bunlardan 1750-si  fəhlə peşələrindən ibarətdir.  

Əhalinin Sosial Müdafiəsi Mərkəzi tərəfindən 2015-ci ildə 1554 ailəyə ünvanlı sosial yardım təyin edilmişdir. Təyin olunmuş sosial yardımın orta aylıq məbləği hər bir ailə üçün 150,0 manat təşkil edir. ÜSY alanlardan 873 ailəyə təkrar təyinat aparılmışdır. 
Nizami rayon ƏSMM-nin sosial məişət xidməti sektorunda 420 nəfər tənha və kimsəsiz qocaya, əlilə evlərində sosial və məişət xidməti göstərilmişdir.
2015-ci ildə mərkəzdən 5262 nəfər sosial müavinət, 268 nəfər uşaq müavinəti almışdır.

Hesabat dövründə təqaüd, müavinət və sosial yardımların ödənilməsinə 6796,4 min manat vəsait xərclənmişdir.

2015-ci ildə ictimai-siyasi və humanitar sahələr üzrə bir sıra işlər həyata keçirilmişdir.

20 Yanvar faciəsinin iyirmi beşinci ildönümü münasibətilə 16 yanvarda Rayon Uşaq-Gənclər Yaradıcılıq Mərkəzində “Azadlığa gedən yol” adlı rəsm müsabiqəsi təşkil edilmiş, 17 yanvarda 12 nömrəli orta məktəbdə “Qanlı və şanlı gecə” adlı ədəbi-bədii kompozisiya keçirilmiş, 19 yanvarda rayon ərazisində yaşayan 20 Yanvar şəhid və əlil ailələrinin iştirakı ilə “Komfort” istirahət mərkəzində ehsan süfrəsi açılmış, Rayon İcra Hakimiyyəti tərəfindən onların hər birinə  maddi yardım verilmiş, Şəhidlər Xiyabanı ziyarət olunmuşdur.

 Xocalı soyqırımının iyirmi üçüncü ildönümü  ilə bağlı 24 fevral tarixində 109 nömrəli məktəbdə Mərkəzi Kitabxana ilə birgə “Xocalı bizi qisasa çağırır” adlı tədbir,    25 fevral tarixində 238 nömrəli məktəbdə “Xocalı panoramı” adlı ədəbi-bədii kompozisiya təşkil edilmiş, 25 fevral tarixində isə “Xudafərin” istirahət mərkəzində rayonda məskunlaşmış 29 Xocalı məcburi köçkün ailəsinin iştirakı ilə şəhidlərin xatirəsinə ehsan süfrəsi açılmış, Rayon İcra Hakimiyyəti tərəfindən həmin ailələrə yardım edilmişdir. 

Bunlardan əlavə, 328 saylı orta məktəbin kollektivi tərəfindən “Ana harayı” abidəsi önündə “Bir gecənin fəryadı” mövzusunda tədbir, “Qadın və Uşaq problemlərinin Araşdırılması” İctimai birliyinin təşkilatçılığı ilə 32 saylı orta məktəbdə “Xocalı – yaddaşlardan silinməyən qanlı iz – şagirdlərin gözü ilə” mövzusunda sərgi təşkil olunmuş, 26 fevralda rayon ictimaiyyətinin Xocalı soyqırım qurbanlarının xatirəsinə ucaldılmış “Ana harayı” abidəsinə ziyarəti təmin edilmişdir. 

Xalqımızın milli bayramı olan Novruzun gəlişi ilə əlaqədar rayon ərazisində  14-15 mart 2015-ci il tarixlərində iməciliklər keçirilmiş, abadlıq, sanitar-təmizlik işləri görülmüş, müxtəlif ünvanlarda 1000-dən artıq ağac əkilmişdir. 

Mart ayının 11-dən 18-dək rayonun bütün təlim-tərbiyə və mədəniyyət müəssisələrində bayram şənlikləri, şeir, rəsm, milli rəqs, xonça və səməni müsabiqələri keçirilmişdir. 

Martın 17-də İlaxır çərşənbə günü münasibətilə Keşlə qəsəbəsindəki parkda təlim-tərbiyə müəssisələrinin kollektivləri, ictimai birliklərin nümayəndələri və Keşlə sakinlərinin iştirakı ilə bayram şənliyi və konsert proqramı təşkil edilmişdir.

18 mart tarixində Heydər bağı park-bulvarda Rayon İcra Hakimiyyəti tərəfindən geniş ictimaiyyət nümayəndələri, millət vəkilləri, idarə və müəssisə kollektivlərinin iştirakı ilə ümumrayon bayram şənliyi təşkil edilmişdir. Bayram tədbirində müxtəlif milli oyun və folklor nümunələri nümayiş etdirilmiş, adət-ənənələrimizi əks etdirən sərgilər təşkil olunmuş, idmançıların nümunəvi çıxışları göstərilmiş, Uşaq-Gənclər Yaradıcılıq Mərkəzinin mahnı və rəqs ansamblı konsert proqramı ilə çıxış etmişdir. 

17-19 mart tarixlərində 1326 aztəminatlı şəhid, əlil və müharibə veteranları ailələrinə, məcburi köçkünlərə, tənha və kimsəsiz qocalara ərzaq yardımı edilmiş, 1000 uşaq Novruz şənliklərinə göndərilmişdir.
 

2015-ci ildə xalqımızın ümummilli lideri Heydər Əliyevin anadan olmasının 92-cı ildönümü münasibətilə geniş rayon tədbirləri keçirilmişdir. Əlamətdar tarixlə bağlı “Start” İdman-Sağlamlıq Kompleksində üzgüçülük, basketbol və karate, 238 nömrəli məktəbdə  voleybol və tennis, 61 nömrəli məktəbdə şahmat, 12 nömrəli məktəbdə həndbol, armreslinq və ağır atletika, Rayon Uşaq-Gənclər Yaradıcılıq Mərkəzində bədii gimnastika, 13 nömrəli İxtisaslaşdırılmış Olimpiya Ehtiyatları Uşaq-Gənclər İdman məktəbində cüdo idman növləri üzrə yarışlar,  129 nömrəli məktəbdə “Heydər Əliyev və müstəqil Azərbaycan” mövzusunda inşa yazı, 210 nömrəli məktəbdə bədii qiraət,  Rayon Uşaq-Gənclər Yaradıcılıq Mərkəzində  “Heydər Əliyev və müasir Azərbaycan” mövzusunda rəsm müsabiqələri və 70 nömrəli məktəb-liseydə Breyn-rinq intellektual oyunları keçirilmişdir. 

Bunlardan əlavə, Heydər Əliyev adına Bakı Neft Emalı zavodunun stadionunda ulu öndər Heydər Əliyevin anadan olmasının 92 illiyi münasibətilə rayon məktəbliləri arasında mini futbol turnirinin final mərhələsi keçirilmiş, 06 may tarixində isə 251 nömrəli məktəbdə “Azərbaycan Olimpin zirvəsində” adlı ümumrayon tədbiri təşkil olunmuş, tədbirlər planına uyğun olaraq keçirilmiş idman yarışlarının qalibləri mükafatlandırılmışdır.

Ulu öndərin anadan olması münasibətilə  ənənəvi olaraq keçirilən “Gül bayramı” tədbirlərində də rayonumuz fəal iştirak etmiş, Bakı Şəhər İcra Hakimiyyətinin bununla bağlı müvafiq sərəncamına uyğun olaraq 02 may tarixində rayondakı Heydər bağı park-bulvarda “Gül bayramı” tədbiri təşkil edilmişdir. “Gül bayramı”nda fəal iştirakına görə rayonumuz şəhər üzrə 3-cü yerə layiq görülmüşdür. 

Azərbaycan Respublikası Prezidenti Administrasiyasının tapşırığına uyğun olaraq müasir Azərbaycan tarixinin ümumtəhsil məktəblərində daha səmərəli öyrənilməsi məqsədilə Təhsil Nazirliyi tərəfindən müəyyən edilmiş “Ulu öndər Heydər Əliyev müstəqil Azərbaycanın qurucusu və memarıdır” və “Ümummilli lider Heydər Əliyevin ideyaları müasir Azərbaycanın sosial-iqtisadi inkişafının təminatçısıdır” mövzuları üzrə YAP Nizami rayon təşkilatının Heydər Əliyev lektoriya zalında və 220 №-li məktəb-liseyin akt zalında mart-aprel aylarında 2137 nəfər, dekabr ayında isə 1901 nəfər XI sinif şagirdinə  “Heydər Əliyev dərsləri” tədris edilmişdir. 

26 may tarixində Respublika Günü münasibətilə Rayon İcra Hakimiyyətində “Şərqin ilk demokratik respublikası – Azərbaycan Xalq Cümhuriyyəti” mövzusunda geniş toplantı keçirilmiş, rayonun ictimai-siyasi və mədəni həyatında yüksək nailiyyətlər qazanmış bir qrup şəxs fəxri fərmanla təltif olunmuş,  həmçinin ümummilli lider Heydər Əliyevin anadan olmasının 92 illiyi münasibətilə keçirilmiş tədbirlərdə, “Gül bayramı”nda fərqlənənlər və “Şahin” hərbi-idman oyununun qalibləri mükafatlandırılmışdır.

İl ərzində vətənpərvərlik tərbiyəsinin daha da gücləndirilməsi, yeniyetmə-gənclərin zərərli vərdişlərdən qorunması, sağlam həyat tərzinin təbliği istiqamətində də tədbirlər təşkil edilmişdir. Şagirdlərin hərbi-vətənpərvərlik tərbiyəsində müstəsna rol oynayan “Şahin” hərbi idman oyununun bütün orta məktəblərdə təşkilinə xüsusi diqqət yetirilmişdir. Hərbi idman oyununun rayon mərhələsinin qalibi olmuş 32 nömrəli məktəbin komandasına C.Naxçıvanski adına Hərbi Liseydə məşq etmələri üçün bütün lazımi şərait yaradılmış, onlara hərtərəfli dəstək göstərilmişdir. Bunun nəticəsidir ki, komanda rayonumuzu uğurla təmsil edərək şəhər mərhələsində 1-ci,  respublika mərhələsində isə 2-ci yerə layiq görülmüşdür. 

15 mart tarixində Naftalan şəhərində yerləşən “N” saylı hərbi hissədəki zabit və əsgərlərlə görüş keçirilmiş, bayram konsert proqramı nümayiş etdirilmişdir.

Vətənpərvərlik tərbiyəsinin təbliği sahəsində 1941-1945-ci illər müharibəsində qələbənin 70 illiyi münasibətilə də keçirilən tədbirlər xüsusi əhəmiyyət daşımışdır. Bu məqsədlə C.Naxçıvanski adına Hərbi Liseydə görüş və konsert, “Zəngi” liseyində “Qələbə-70” və 201 nömrəli məktəbdə “Sülhə gəlin, ey insanlar” adlı ədəbi-bədii tədbirlər, 220 nömrəli məktəb-liseydə güllə atıcılığı üzrə yarış təşkil edilmiş, 09 may tarixində  qələbənin 70 illik yubileyi münasibətilə Keşlə qəsəbəsindəki Xatirə memorial kompleksinin qarşısında anım mərasimi keçirilmiş, “Xəmsə” istirahət mərkəzində isə müharibə iştirakçılarına bayram süfrəsi açılmış,  konsert proqramı nümayiş olunmuş, onlara maddi yardım göstərilmişdir. 

Qələbənin 70 illik yubileyi münasibətilə Böyük Vətən müharibəsi iştirakçılarından 103 yaşlı Əliyev Allahverdi Əzizbala oğlu təbrik edilmiş, Rzabəyova Nina İvanovnanın və Süleymanov Məhər Həsən oğlunun 90 illik yubileyləri  qeyd olunmuşdur.

01 oktyabr tarixində rayon ictimaiyyətinin, valideynlərin iştirakı ilə çağırışçıların həqiqi hərbi xidmətə yolasalma mərasimi təşkil olunmuşdur.

Həmçinin 19 dekabr tarixində 229 nömrəli məktəbdə xalqımızın görkəmli hərbi xadimi, general Səməd bəy Mehmandarovun 160 illik yubileyi münasibətilə ümumrayon tədbiri, 21 dekabr tarixində “Xudafərin” istirahət mərkəzində Milli Qəhrəmanları Tanıtma İctimai Birliyi ilə birgə şəhid Milli Qəhrəman  Əliyev Ələkbər Həsən oğlunun 65 illik yubileyinə həsr olunmuş  xatirə gecəsi, 29 dekabr tarixində isə 31 Dekabr Dünya Azərbaycanlılarının Həmrəylik Günü münasibətilə Azərbaycan Dövlət Rəssamlıq Akademiyasının Muzey-Sərgi Kompleksində 201 nömrəli məktəbin “Palitra” Art Studiyası üzvlərinin iştirakı ilə “Mən fəxr edirəm ki, Azərbaycanlıyam” adlı rəsm sərgisi təşkil olunmuşdur.

Yeniyetmə-gənclərin zərərli vərdişlərdən qorunması, sağlam həyat tərzinin təbliği, xüsusilə də narkomanlığa qarşı mübarizə sahəsində il ərzində müxtəlif məzmunlu tədbirlər həyata keçirilmişdir. Belə ki, göstərilən müddətdə Narkomanlığa və narkotik vasitələrin  qanunsuz dövriyyəsinə qarşı mübarizə üzrə  rayon komissiyasının illik İş planına əsasən yerlərdə, o cümlədən təlim-tərbiyə müəssisələrində “Sağlam gənclik narkomaniyaya yox deyir”, “Asudə vaxtımızı səmərəli keçirək”, “Narkomaniya bəşəriyyətin bəlasıdır”, “Sağlam olaq dünyamızı qoruyaq”, “Zərərli meyillərdən uzaq durmalı” və digər mövzularda tədbirlər, diskussiyalar, açıq dərslər, inşa yazı müsabiqələri keçirilmiş, məktəblərdə divar qəzetləri buraxılmış, rəsm sərgiləri, anket-sorğular təşkil edilmişdir. Bunlardan başqa, Azərbaycan Respublikası Nazirlər Kabinetindən daxil olmuş 02.02.2015-ci il tarixli 29/11-13 nömrəli məktuba əsasən yeniyetmə-gənclərin, müəllim və valideynlərin, yaşlı nəslin nümayəndələrinin iştirakı ilə 11 fevral 2015-ci il tarixində 12 №-li orta məktəbdə Gənclər və İdman Nazirliyi tərəfindən Narkomanlığa və Narkotik Vasitələrin Qanunsuz Dövriyyəsinə Qarşı Mübarizə üzrə Dövlət Komissiyası ilə birgə hazırlanmış “Həyatla oyun” adlı teatr tamaşası nümayiş etdirilmiş, narkomaniyanın və QİÇS-in sosial bəla olması və onun cəmiyyətdə törətdiyi fəsadlar barədə məlumatlar verilmiş, bu bəlalara qarşı təxirəsalınmaz tədbirlərin mütəmadi həyata keçirilməsinin, əhalinin maarifləndirilməsinin zəruriliyi qeyd olunmuş, belə tədbirlərin böyük əhəmiyyət daşıdığı vurğulanmışdır. 

Həmçinin 25 may 2015-ci il tarixində Narkomanlığa və Narkotik Vasitələrin Qanunsuz Dövriyyəsinə Qarşı Mübarizə üzrə Dövlət Komissiyasının İşçi Qrupu ilə birgə 251 №-li orta məktəbdə “Gənclər narkomaniyaya yox deyir” adlı tədbir keçirilmişdir. 

26 iyun BMT-nin “Narkotiklərlə mübarizə günü” ilə əlaqədar 25 iyun 2015-ci il tarixində Rayon İcra Hakimiyyətində “Narkomaniyasız bir dünya quraq” adlı dəyirmi masa,  14 oktyabr 2015-ci il tarixində isə Rayon Gənclər və İdman İdarəsi ilə birgə “Azərbaycan gəncləri narkotiklərə yox deyir!” mövzusunda inşa yazı və rəsm müsabiqəsi təşkil olunmuşdur.

08 dekabr 2015-ci il tarixində 12 №-li orta məktəbdə İşçi Qrupu rəhbərliyinin, millət vəkillərinin, QHT-lərin, rayonun idarə və təşkilat rəhbərlərinin, habelə geniş ictimaiyyətin iştirakı ilə “Devizimiz sağlam həyat tərzidir” adlı ümumrayon tədbiri keçirilmişdir. Tədbirdə məktəblilərin ifasında “Sən şəxsiyyətsən, hədəf deyilsən!” tamaşası nümayiş etdirilmiş, həmçinin rəsm müsabiqəsi keçirilmiş, qaliblər mükafatlandırılmışlar.

11 dekabr 2015-ci il tarixində rayon komissiyası Polis İdarəsi ilə birgə Keşlə qəsəbəsində sakinlərin, valideynlərin, şagird və müəllimlərin iştirakı ilə 227 №-li orta məktəbdə “Gələcəyimiz naminə narkomaniyaya yox deyirik” mövzusunda tədbir təşkil etmişdir.

 
Yuxarıda qeyd olunanlarla yanaşı, 2015-ci il ərzində 13 yanvarda 220 nömrəli məktəbdə “Ahıl ziyalılar” İctimai birliyi ilə birgə “Biz mehriban ailəyik” adlı tədbir, 04 fevralda Rayon İcra Hakimiyyətində Ailə, Qadın və Uşaq Problemləri üzrə Dövlət Komitəsi əməkdaşlarının iştirakı ilə “Uşaq hüquqları: hüquqlarımızı bilək və paylaşaq” mövzusunda təlim, 11 aprel tarixində 10 nömrəli məktəbdə Hüseyn Cavidin yaradıcılığına həsr olunmuş ədəbi-bədii gecə, 27 may tarixində Azərbaycan Dövlət Rus Dram Teatrında Rayon Uşaq-Gənclər Yaradıcılıq Mərkəzinin “Bizim rəqs dünyamız” adlı hesabat konserti, 15 may Beynəlxalq Ailə Günü münasibətilə 8 №-li Qadın məsləhətxanasında  “Sağlam həyat naminə – erkən nikaha yox de!” mövzusunda dəyirmi masa, 09 iyun tarixində 328 nömrəli məktəbdə “Ümumdünya Ətraf Mühitin Mühafizəsi Günü” münasibətilə “Təmiz Dünya – Sağlam Gələcək” adlı sərgi, 15 iyun Milli Qurtuluş Günü münasibətilə Heydər bağı park-bulvarda nərd yarışı, 04 iyulda Rayon İcra Hakimiyyətində 3-cü ərazi Dövlət Yanğın Nəzarəti İdarəsi ilə birgə idarə, səhiyyə və tədris müəssisələrinin, xidmət sahələrinin  iştirakı ilə yanğın təhlükəsizliyinə həsr olunmuş geniş iclas,  21 iyulda Azərbaycan milli mətbuatının 140 illik yubileyi münasibətilə rayon ictimaiyyətinin iştirakı ilə toplantı,  01 avqust Azərbaycan Əlifbası və Azərbaycan Dili Günü münasibətilə Keşlə qəsəbəsindəki parkda, 10 avqust tarixində isə Heydər bağı park-bulvarda Rayon İcra Hakimiyyəti və Ailə, Qadin və Uşaq Problemləri üzrə Dövlət Komitəsinin birgə təşkilatçılığı ilə “Bizim gücümüz birlikdədir” adlı layihə çərçivəsində tədbirlər, 15 sentyabr yeni 2015/2016-cı tədris ilinin başlanması münasibətilə bütün məktəblərdə ənənəvi Bilik bayramı, 01 oktyabr Ahıllar Günü münasibətilə 12 nömrəli məktəbdə stolüstü oyunlar üzrə yarış, “Uşaq hüquqları aylığı” çərçivəsində 61 nömrəli məktəbdə “Uşaqların əsas vəzifələri” mövzusunda dəyirmi masa, Dövlət Bayrağı Günü münasibətilə 07 noyabrda Rayon İcra Hakimiyyətində toplantı, 18 dekabrda Azərbaycan Respublikası Prezidenti yanında Gənclər Fondunun dəstəyi, “Yeni Həyat” Humanitar və Sosial Dayaq İctimai Birliyi ilə birgə “Kitab oxu – kitab qazan” layihəsi çərçivəsində 129 nömrəli məktəbdə tədbir təşkil edilmişdir.

Ramazan və Qurban bayramları münasibətilə də müxtəlif tədbirlər keçirilmişdir. Belə ki,  Ramazan bayramı münasibətilə rayonda 5 müxtəlif ünvanda yerləşən mədəni-kütləvi tədbirlər evində ümumilikdə 2 mindən yuxarı imkansız şəhid, əlil, müharibə veteranları, aztəminatlı və məcburi köçkün ailələrinə, tənha və kimsəsiz qocalara iftar süfrəsi açılmış, 630 nəfərə bayram sovqatı verilmiş, Qurban bayramı münasibətilə də bayram tədbirləri təşkil edilmiş, 5400 nəfərə bayram payları paylanmışdır. Həmçinin 16 noyabr Beynəlxalq Tolerantlıq Günü münasibətilə “Azərbaycan nümunəvi tolerantlıq məkanı kimi” mövzusunda yığıncaq keçirilmişdir.

Hesabat ilində əlil insanların, xüsusilə də bu kateqoriyadan olan uşaqların problemlərinin həlli, onların təhsil almaları və reabilitasiyası yönümündə də məqsədəmüvafiq işlər həyata keçirilmişdir. 27 mart tarixində “Zəngi” liseyində “Əlil uşaqların xüsusi məktəb və siniflərdə, evdə fərdi təhsilinin keyfiyyətinə ictimai nəzarət” adlı layihə çərçivəsində dəyirmi masa təşkil olunmuşdur. 15 sentyabr tarixində 220 nömrəli məktəb-liseydə “İbtidai təhsil səviyyəsi üzrə inklüziv təhsilin tətbiqi” layihəsi çərçivəsində fəaliyyət göstərəcək siniflərin açılışı olmuşdur. 

Novruz bayramı münasibətilə “Ay işığı” restoranında Daun Sindromlu Şəxslərin Reabilitasiya Mərkəzinin uşaqları üçün bayram şənliyi keçirilmiş və onlara hədiyyələr verilmişdir.
Uşaqların Beynəlxalq Müdafiəsi Günü münasibətilə  Daun  Sindromlu Şəxslərin Reabilitasiya Mərkəzində 01 iyun tarixində Nizami Mədəniyyət Mərkəzi tərəfindən bayram şənliyi, 02 iyun tarixində isə Ailə, Qadın və Uşaq Problemləri üzrə Dövlət Komitəsi və “Qayğı” Sağlam Nəsil Naminə İctimai Birliyi tərəfindən daun sindromlu şəxslərin rəsm əsərlərindən ibarət sərgi və bayram konserti, 03 dekabr Beynəlxalq Əlillər Günü münasibətilə əlil uşaqlarla görüş, Xəzər Universitetində əlilliyi olan istedadlı insanlarla “Biz də cəmiyyətin ayrılmaz üzvləriyik” adlı tədbir və əl işlərinin sərgisi təşkil edilmişdir. 

2014/2015-ci tədris ilində bir sıra nailiyyətlər qazanılmışdır. Rayonun orta ümumtəhsil məktəblərini bitirmiş 2061 məzundan 1882 nəfəri ali məktəblərə sənəd vermiş və Tələbə Qəbulu üzrə Dövlət Komissiyasının verdiyi rəsmi məlumata görə, sənəd verənlərin 1190 nəfəri, yəni 63,2 faizi tələbə adını qazanmışdır (ötən ilki qəbul 66,1% təşkil etmişdir).

Rayon üzrə 1 nəfər (214 nömrəli məktəbin məzunu Əhmədov İbrahim Əhməd oğlu) 700 bal, 94 məzun isə 600-dən yuxarı bal toplamış, onlardan da 26 nəfəri 650 baldan yüksək nəticə göstərmişdir (ötən tədris ilində 700 bal toplayan 3 nəfər olmuşdur). Məktəblər üzrə qəbulun nəticələri aşağıdakı kimi olmuşdur:

- qəbul faizinə görə – I yer 220 №-li məktəb-lisey – 79,6%, II yer “Zəngi” liseyi –77,9%,  III yer 62 №-li məktəb-lisey – 77,5%, 145, 70, 10 və 251 №-li məktəblər də 72%-dən yuxarı nəticə göstərmişlər. 272, 312 və 328 №-li məktəblər isə ötən illə müqayisədə nəticələrini xeyli yaxşılaşdırmışlar.

- qəbul imtahanlarında orta bal göstəricilərinə görə – I yer “İstək” liseyi – 517,883 bal, II yer “Zəngi” liseyi – 367,844 bal, III yer 62 №-li məktəb-lisey – 359,041 bal, 220, 70, 272, 145, 210,10 və 251 №-li  məktəblərin də göstəriciləri 300 baldan artıq olmuşdur.

- 600-dən yuxarı bal toplayanlar ən çox 70 №-li məktəb-liseyin (16 nəfər), “Zəngi” liseyinin (15 nəfər), 214 №-li məktəbin (8 nəfər), Kimya- biologiya və “İstək” liseylərinın (hər birindən 7 nəfər), 12 və 145 №-li məktəblərin (hər birindən 5 nəfər) məzunlarıdır.
Ötən tədris ilində Nizami rayonu  üzrə 5 nəfər orta məktəbi qızıl medalla bitirmiş və onlar da ən yüksək bal toplayaraq ali məktəblərə qəbul olunmuşlar.

Azərbaycan Respublikasının Prezidenti cənab İlham Əliyevin 14 sentyabr 2015-ci  il tarixli Sərəncamı ilə ali məktəblərə qəbul imtahanlarında ixtisas qrupları üzrə ən yüksək nəticə göstərərək tələbə adını qazanmış məzunlardan 102 nəfəri Prezident təqaüdünə layiq görülmüşdür ki, onlardan da 7 nəfəri Nizami rayon məktəblərini bitirənlərdir (“Zəngi” liseyi – 2 nəfər, 214 №-li məktəb – 2 nəfər, Kimya-biologiya liseyi –1 nəfər, 10 və 272 №-li məktəblərin hər birindən 1 nəfər).

Bunlardan əlavə, cənab Prezidentin 02 oktyabr 2015-ci il tarixli Sərəncamına əsasən Azərbaycan təhsilinin inkişafında xidmətlərinə görə 238 №-li məktəbin ibtidai sinif müəllimi Bayramova İradə İsmayıl qızı və “Zəngi” liseyinin tarix müəllimi Babayeva Xanımqız Şuriyyə qızı “Tərəqqi” medalı ilə təltif olunmuşlar. 

3 təhsil müəssisəsi (62№-li məktəb-lisey, 129 və 214 №-li orta məktəblər) 2014/2015-ci tədris ilində keçirilmiş “Ən yaxşı ümumi təhsil müəssisəsi” və 4 nəfər (201№-li məktəbin  tarix müəllimi Əsgərova Cəmalə Mehman qızı, 238 №-li məktəbin ibtidai sinif müəllimi Bayramova İradə İsmayıl qızı və fizika müəllimi Valehova Gülbəniz Babaverdi qızı, Kimya-biologiya təmayüllü liseyin fizika müəllimi Səmədov Azər İbiş oğlu) “Ən yaxşı müəllim” müsabiqələrinin qalibi olmuş və dövlət başçısının 21 dekabr 2015-ci il tarixli Sərəncamları ilə qaliblər birdəfəlik pul mükafatı ilə (müəssisələrin hər biri 10000 manat, müəllimlərin hər biri 5000 manat) mükafatlandırılmışlar.

2014/2015-ci tədris ilində respublika fənn olimpiadasının yekunlarına görə 214 nömrəli məktəbin  şagirdləri Abbaszadə Gülnar Yusif qızı Azərbaycan dili və ədəbiyyatı  fənni üzrə, İsayev Murad Sadiq oğlu kimya fənni üzrə 2-ci, 12 nömrəli məktəbin şagirdi Əlizadə Samirə Elçin qızı coğrafiya fənni üzrə, “Zəngi” liseyinin şagirdi Allahverdiyeva Məryəm Rəfael qızı və  214 nömrəli məktəbin  şagirdi Əhmədov İbrahim Əhməd oğlu riyaziyyat fənni üzrə, Kimya-biologiya təmayüllü Respublika liseyinin şagirdi Mehralıyev Elşən Vidadi oğlu və “Zəngi” liseyinin şagirdi Xudiyeva Qıztamam Nizami qızı biologiya fənni üzrə, Kimya-biologiya təmayüllü Respublika liseyinin şagirdi Namazov Nadir Mehdi oğlu, 70 nömrəli məktəb-liseyin şagirdi Salamov Tacəddin Azər oğlu və “Zəngi” liseyinin şagirdi Səfərova Aygül Sərdar qızı kimya fənni üzrə, 62 nömrəli məktəb-liseyin şagirdi Babayev Telman Şövqi oğlu Azərbaycan dili və ədəbiyyatı fənni üzrə 3-cü yerə layiq görülmüşlər.

 
Ötən tədris ilində Beynəlxalq olimpiadalarda da bir sıra nailiyyətlər qazanılmışdır. Belə ki, Kimya-biologiya liseyinin XI sinif şagirdi Namazov Nadir Mehdi oğlu Bakı şəhərində kimya fənni üzrə keçirilmiş 47-ci beynəlxalq olimpiadada II turda II yerə çıxmış, “İstək” liseyinin XI sinif şagirdi Alıyev Tural İlqam oğlu Çin və Hindistanda fizika fənni üzrə, VIII sinif şagirdi Abbaslı Anar Yusif oğlu Serbiyada riyaziyyat fənni üzrə, VIII sinif şagirdləri – Balayev Nicat Nəzir oğlu və Əlizadə Fərid Fuad oğlu isə Rumuniyada informatika fənni üzrə keçirilmiş olimpiadalarda III yerləri tutaraq Bürünc medal qazanmışlar.

Göstərilən müddətdə rayonun səhiyyə müəssisələri tərəfindən əhaliyə göstərilən tibbi xidmətin səviyyəsinin yüksəldilməsi, sanitar-gigiyenik vəziyyətə müntəzəm nəzarət edilməsi, əhali arasında infeksion, parazitar xəstəliklərin, qida zəhərlənmələrinin qarşısının alınması və ləğv edilməsi istiqamətində işlər davam etdirilmişdir.  

2014-cü illə müqayisədə 2015-ci ildə  rayonda bağırsaq infeksiyaları qrupu üzrə viruslu hepatit 27 faiz, o cümlədən viruslu hepatit “A” 7 hadisə, viruslu hepatit “B” 6 hadisə azalmışdır. Xüsusi təhlükəli yoluxucu xəstəliklərdən sayılan qarın yatalağı, difteriya, göy öskürək, məxmərək, quduzluq, vərəm meningenti kimi xəstəliklər ümumiyyətlə qeydə alınmamışdır. Kəskin bağırsaq infeksiyalı xəstələrin 71,6 faizi xəstəxanaya yerləşdirilmişdir.
Profilaktik peyvəndlərin yerinə yetirilməsi mütəşəkkil qaydada təmin edilmişdir. Belə ki, yenidoğulmuşlara vərəm əleyhinə peyvənd 99,6 faiz, hepatit “B” əleyhinə 99,5 faiz,  poliomielit əleyhinə isə 99,5 faiz yerinə yetirilmişdir. Ümumilikdə rüb ərzində uşaqlar arasında aparılmış peyvənd tədbirləri 99,6 faiz uşaq kontingentini əhatə etmişdir. Obliqat qrup kontingentinin tibbi müayinədən keçirilməsi rayon üzrə 99,8 faiz olmuşdur.

Rayonda içməli su təchizatı üzərində ciddi sanitariya nəzarəti həyata keçirilmiş, əhaliyə verilən içməli su mənbələrində il ərzində 862 bakterioloji və kimyəvi müayinələr aparılmışdır. Bunun nəticəsidir ki, su faktoru ilə əlaqədar heç bir mədə-bağırsaq infeksiyası qeydə alınmamışdır.

Əhaliyə satılan ərzaq məhsullarının yararlılığı nəzarətə götürülmüş və bununla bağlı mütəmadi reydlər keçirilmişdir. Reydlər zamanı 76 kq müxtəlif çeşidli yararsız ərzaq məhsulu məhv edilmiş, həmçinin sanitariya qaydalarını pozduqlarına görə 19 nəfər fiziki və hüquqi  şəxsə, qanunsuz küçə ticarəti ilə məşğul olan 18 nəfər fiziki şəxsə inzibati qaydada cərimə protokolu tərtib edilmiş, 17 obyektin və sanitariya normalarına cavab verməyən 15 dönər satışı məntəqəsinin fəaliyyəti dayandırılmış, 58 nəfər dövri tibbi müayinədən keçmədiyinə görə işdən müvəqqəti kənarlaşdırılmışdır. 

Azərbaycan Respublikasının Prezidenti cənab İlham Əliyevin tapşırığının icrasını təmin etmək məqsədilə fevralın 2-dən may ayının 1-dək rayon əhalisinin pulsuz tibbi müayinəsi həyata keçirilmiş, ümumilikdə rayon üzrə 18 yaşdan yuxarı olan 116 254 nəfərdən 87490 nəfəri tibbi müayinədən keçmiş, onlardan 3970 nəfər ambulator, 441 nəfər isə stasionar müalicəyə göndərilmişdir. Tibbi müayinədən keçməyən 28764 nəfər isə daimi dispanser qeydiyyatında və obliqat qrupunda olanlar, iş yeri üzrə poliklinikalarda tibbi müayinədən keçənlər, həmçinin  qeydiyyatda olsa da rayon ərazisində yaşamayan şəxslərdir.

 
2015-ci ildə rayonun mədəniyyət müəssisələrində də bir sıra tədbirlər təşkil edilmişdir. Belə ki, Mərkəzi Kitabxanada 20 yanvar faciəsinə həsr olunmuş “Tarixin yaddaşı”, 15 may Beynəlxalq Ailə Günü münasibətilə Dövlət Din Tarixi Muzeyi ilə birgə “Ailə kiçik dövlətdir” adlı tədbirlər, 23-25 may tarixində  Cəfər Cabbarlı ev muzeyinin səyyar sərgisi, 18 sentyabr Milli Musiqi Günü münasibətilə “Bəstəkar və zaman” adlı ədəbi-bədii gecə təşkil edilmiş, əfsanəvi topçu-general Əliağa Şıxlınskinin 150, Əbdürrəhim bəy Haqverdiyevin 145, Osman Sarıvəllinin 110, xalq şairi Bəxtiyar Vahabzadənin və görkəmli gülüş ustası Bəşir Səfəroğlunun 90 illik yubiley tədbirləri keçirilmişdir. Nizami Mədəniyyət Mərkəzi tərəfindən isə Keşlə qəsəbəsində 1941-1945-ci illər müharibəsində Qələbənin 70 illiyi münasibətilə geniş rayon tədbiri təşkil edilmişdir.  

2015-ci il ərzində rayonun təhsil, səhiyyə və mədəniyyət müəssisələrinin əsaslı təmiri, yenidən qurulması və maddi-texniki bazasının möhkəmləndirilməsi istiqamətində də müvafiq işlər görülmüşdür.

“2014-2016-cı illərdə Bakı şəhərinin və onun qəsəbələrinin sosial-iqtisadi inkişafına dair Dövlət Proqramı”na əsasən Bakı Texniki Kolleci əsaslı təmir olunmuş, Kimya-biologiya təmayüllü respublika liseyinin qazanxanası yenidən qurulmuş, 103 №-li uşaq bağçası isə əsaslı təmirdən sonra istifadəyə verilmişdir. Həmçinin Təhsil Nazirliyi tərəfindən Kimya-biologiya təmayüllü respublika liseyinin əsas korpusu, yardımçı otaqları, yeməkxanası və həyətyanı ərazisi əsaslı təmir olunmuş, yataqxana korpusunda isə cari təmir işləri görülmüşdür.

 
Dövlət Proqramına əsasən 12 №-li orta məktəbdə 200 yerlik (10 sinif), 238 №-li orta məktəbdə  320 yerlik (16 sinif) əlavə korpusların və Milli Sağlamlıq Mərkəzinin tikintisi davam etdirilir. 

Bundan əlavə, Bakı Şəhər İcra Hakimiyyəti tərəfindən 32 №-li orta məktəbdə 640 yerlik (32 sinif) əlavə tədris korpusunun, Səhiyyə Nazirliyi tərəfindən 4 №-li Vərəm Əleyhinə Dispanserin həyətində Referens laboratoriyasının, habelə sahibkarlar tərəfindən  Keşlə qəsəbəsi, Babək prospekti, 2269-cu məhəllədə 100 yerlik, T.Abbasov küçəsi 38 ünvanında isə 120 yerlik yeni özəl uşaq bağçalarının, Naxçıvanski küçəsi 73  ünvanında və B.Çobanzadə küçəsi ilə M.Abbasov küçələrinin kəsişdiyi ərazidə özəl klinikaların  inşası aparılır.

Heydər Əliyev Fondunun “Məktəbəqədər təhsil müəssisələrinin inkişafı proqramı”na töhfə vermək məqsədilə Rayon İcra Hakimiyyəti tərəfindən daxili resurslar hesabına 110 və 172 №-li uşaq bağçalarının hər birində 80 yerlik əlavə korpus inşa edilmiş və Azərbaycan Respublikasının birinci xanımı, Heydər Əliyev Fondunun prezidenti Mehriban Əliyevanın iştirakı ilə 1 iyun 2015-ci il tarixində hər iki yeni tikilmiş korpusun açılışı həyata keçirilmişdir.

2015-ci il ərzində rayonun xidmət və təsərrüfat idarələri tərəfindən tabeçiliklərində olan ayrı-ayrı təsərrüfatlarda aşağıdakı işlər görülmüşdür:
Rayon istilik təsərrüfatı 33 qazanxanaya və 1 istilik məntəqəsinə xidmət göstərməklə, cari ilin payız-qış mövsümündə 530 binadan yalnız 416-sının istilik almasını təmin etmişdir.

Ötən dövr ərzində 48 ədəd müxtəlif markalı qazan, 57 ədəd nasos, 1015 ədəd siyirtmə, 134 ədəd qoruyucu klapan, 128 ədəd çirktutan, 8 ədəd istilik mübadiləedici aparat cari, 9 ədəd qazan, 26 ədəd nasos, 260 ədəd siyirtmə əsaslı təmir  edilmiş, 10 ədəd nasos, 95 ədəd siyirtmə yenisi ilə əvəzlənmiş, 72 qazan ərpdən təmizlənmiş,  290 ədəd istilik kamerasında təmir işləri, 39 binanın aşağıpaylayıcı xətlərində cari, 18 binanın aşağıpaylayıcı xəttində əsaslı təmir-bərpa işləri aparılmış, magistral və məhəllədaxili istilik xətlərində istismara yararsız 1960 p/m müxtəlif diametrli borular dəyişdirilmişdir. Hazırda  Özbəkistan küçəsi 6 və 8 saylı binalarda təmir işləri davam etdirilir. Dövlət İnvestisiya Proqramı çərçivəsində isə M.X.Şərifli küçəsi 74, 76, 78, 80, 82 və 82A saylı binaların aşağıpaylayıcı istilik xətləri əsaslı təmir edilmiş, Respublika Gigiyena və Epidemiologiya mərkəzini istiliklə təchiz edən 79 saylı qazanxana yenidən qurulmuşdur. İstilik almayan 114 binadan 31-nin 2015-2016-cı mövsüm ilində Dövlət Proqramına əsasən məhəllədaxili və aşağıpaylayıcı istilik xətlərində təmir aparılması nəzərdə tutulmuşdur.

Rayon Qaz İstismar sahəsi istehlakçıları qazla təmin etmək üçün 188,1 min p/m qaz kəmərinə xidmət göstərir, bu kəmərlərdən 62,7 min p/m orta təzyiqli, 125,4 min p/m isə aşağı təzyiqlidir. Rayon qaz xətləri üzərində ümumilikdə 231 ədəd qaz tənzimləyicisi mövcuddur. Nizami Qaz İstismar sahəsi ümumilikdə 53145 abonentə, o cümlədən 52367-si əhali, 778-i qeyri əhali abonentinə xidmət göstərir. Ötən dövr ərzində qaz təsərrüfatı üzrə 277  p/m müxtəlif diametrli qaz xətləri çəkilmiş, 15728 ədəd mexaniki sayğac “Smart-kart” tipli sayğacla əvəz edilmiş, istismara yararsız vəziyyətə düşmüş 8 ədəd qaz tənzimləyici müasir tələblərə cavab verən yeni ŞQTM markalı qaz tənzimləyicilərlə əvəz edilmiş, 26 ədəd yeni qaz tənzimləyici şkaf quraşdırılmışdır.

Əhali tərəfindən sərf olunan qazın dəyəri 100 faizi ödənilmişdir. Ötən il ərzində 26698 abonentin mənzildaxili qaz avadanlıqlarına və qaz xətlərinə texniki baxış keçirilmişdir. Eyni zamanda, mətbəxin yerini dəyişdirmiş 48 abonentin qaz təchizatı müvəqqəti dayandırılaraq onlara ciddi xəbərdarlıq edilmişdir. 

Elektrik enerjisi təsərrüfatı üzrə rayonun elektrik təchizatını yaxşılaşdırmaq üçün B.Çobanzadə küçəsində “8 km” yarımstansiyasının PQ 7 N 2 xəttinə 1 ədəd KRUN quraşdırılmış və PQ 7 N 1 və N 2 hava xəttinin 700 metri, Babək prospektində isə 850 metri yeraltı kabel xətti ilə əvəz edilmiş və 2 ədəd KRUN quraşdırılmışdır. “Koroğlu” yarımstansiyasına 35kV-luq 2x1250 metr kabel xətti çəkilmiş, M.Əliyev küçəsində 1380 metr hava xətti yeraltı kabel xətti ilə əvəz edilmiş, “8 km” yarımstansiyasından M.Əliyev küçəsi boyunca “Sərin” otel restoranına gedən 10kV-luq 500 metr hava xətti ləğv edilmişdir. 19 TM-də cari təmir-təftiş işləri aparılmışdır. Bundan əlavə, “Atletlər kəndi”ni elektrik enerjisi ilə təchiz etmək məqsədilə 2x110 metr, “Fontanlar” parkına 4x510 (2040) metr, Heydər Əliyev prospektində yeni tikilmiş stadionun ətrafındakı küçələrin işıqlandırılması məqsədilə 2158 metr kabel xətti çəkilmişdir. 

13 ədəd zəif transformator daha güclüsü ilə əvəz edilmiş, 63 transformator  məntəqəsinin qapıları rənglənmiş, 39 transformator məntəqəsinin 2200 kv.m dam örtüyü təmir edilmiş, 92 ədəd istismara yararsız 400A markalı ayırıcı yenisi ilə əvəzlənmiş, 85 ədəd 400A markalı ayırıcı təmir olunmuş, 623 ədəd qoruyucu, 3430 m 0,4 və 460 m 10 kV-luq kabel xətləri yenilənmişdir. 

Əhali sektorunda 55872 abonentə xidmət göstərilmişdir ki, onlardan 55078 (98,6%) abonentə sayğac quraşdırılmışdır.

Nizami Texniki İstismar rayonu tərəfindən ötən dövr ərzində müxtəlif ünvanlarda istismara yararsız 95 ədəd çıraq, 13 ədəd dirək, 378 ədəd lampa və 3070 p/m kabel xətti dəyişdirilmişdir. Seçki məntəqələri yerləşən təhsil müəssisələrinin həyətlərində mövcud işıq-lampa sistemi təmir olunmuşdur. Hazırda küçələrin və məhəllələrin işıqlandırılması istiqamətində işlər davam etdirilir. 

Su təchizatı və kanalizasiya xidməti ilə bağlı rayon Sukanal Departamenti tərəfindən ayrı-ayrı ünvanlarda müxtəlif diametrli 2415 p/m su borusu, 31 ədəd siyirtmə, 256 ədəd nasos, 83 ədəd elektrik mühərriki dəyişdirilmiş, 752 p/m kanalizasiya borusu təmir olunmuş, 72 ədəd lyuk asfalt səviyyəsinə qaldırılmışdır. 

Su təsərrüfatı üzrə 540051 abonentə xidmət göstərilmiş, onlardan 45620 (84,4%) abonentə sayğac quraşdırılmışdır. 

Tender təşkilatları tərəfindən 27689 p/m mövcud məhəllədaxili su boruları yenisi ilə əvəzlənmişdir və hazırda işlər davam etdirilir.

Rayon Lift təsərrüfatı üzrə 28 ədəd 3,5 Kv-luq elektrik mühərriki, 33 ədəd 380/110 Kv-luq transformator, 34 ədəd 0,18 Kv-luq elektrik mühərriki, 14 ədəd əyləc dolağı, 10 ədəd əsas şkif təmir edilmiş, 2510 metr müxtəlif diametrli buraz yenisi ilə əvəz edilmişdir. 

Kommunal mənzil fondunun istismar keyfiyyətinin yaxşılaşdırılması, onun qorunub saxlanılması məqsədilə 13310 m2 şüşəli ruberoid, 3385 m2 şifer dam örtüyü təmir edilmiş, 524 p/m su xətti, 1210 p/m kanalizasiya xətti, 1186 p/m yağış su boruları dəyişdirilmiş, ümumi istifadə yerlərinin sınmış 732 m2 şüşəsi yenisi ilə əvəz edilmiş, 345 ədəd mövcud giriş qapıları, 105 ədəd pəncərə təmir olunmuş, 1500  p/m tüstü bacası və ventilyasiya kanalları təmizlənmiş, 340 ədəd  divar sobası təmir olunmuş, xidməti binalarda uzun müddət istismarda olan bəzi liftlərin ümumi şkafdan maşın şöbəsinə gedən elektrik naqillərinin 1037 p/m-i yenisi ilə əvəz olunmuş, rayon ərazisində 320 ədəd kiçik tutumlu urna quraşdırılmışdır. Güclü külək səbəbindən aşmış 283 ədəd ağac doğranaraq ərazidən daşınmışdır və hazırda ağacların budanması, qurumuş ağacların kəsilməsi işləri davam etdirilir. O cümlədən ötən dövr ərzində 5500 ədəd müxtəlif növ ağac əkilmişdir.

Rayonun daxili resursları hesabına Heydər Əliyev prospekti 86/19 ünvanında yerləşən 3 mərtəbəli yaşayış binası tam əsaslı təmir olunmuşdur.

Hesabat ilində Heydər Əliyev prospektinin Nizami rayonu ərazisinə düşən hissəsinin hər iki tərəfində 2200 p/m yeni bordür quraşdırılmaqla piyadalar üçün səkilər salınmış, 3200 m2 sahə səki daşları ilə üzlənmiş, 10000 m2-dən artıq sahəyə 2000 m3 qara torpaq verilməklə və yeni suvarma sistemi çəkilməklə ot örtüyü vurulmuş, 500 ədəd ağac və bəzək kolları əkilmişdir.

Atletlər və Media Kəndlərini olimpiya stadionu ilə birləşdirən yeni salınmış yolun ətrafında da abadlıq işləri görülmüşdür. Atletlər Kəndinin ətrafındakı mövcud hasarda təmir-bərpa işləri aparılmış, Media Kəndinin ətrafına isə 500 metr uzunluğunda yeni hasar çəkilmişdir. Atletlər Kəndi ilə Media Kəndi arasındakı küçədə mühəndis-kommunikasiya xətləri yenilənməklə yeni asfalt örtüyü vurulmuş, yeni işıq dirəkləri quraşdırılmışdır. Bundan əlavə, Media Kəndi ilə Azərbaycan Respublikası Dövlət Neft Şirkəti İnformasiya Texnologiyaları və Rabitə İdarəsinin inzibati binasının arasından X.R.Ulutürk küçəsi ilə Heydər Əliyev prospektini birləşdirən yeni yol salınmışdır.

Qeyd olunan ərazinin enerji təchizatının etibarlılığını təmin etmək məqsədilə 208 saylı yarımstansiyadan Atletlər Kəndində qurulmuş transformator məntəqələrinə əlavə 2040 metr, Atletlər və Media Kəndlərinin həyətlərində quraşdırılmış çadırların elektrik enerjisi ilə təchiz olunması üçün 4 ədəd 630 kVA-lıq KTM inşa edilərək 2200 metr kabel xətti çəkilmişdir. Bundan əlavə, Atletlər və Media Kəndlərinin ərazilərində 3 ədəd transformator məntəqəsi tikilmiş, 10 ədəd 2500 kVA-lıq transformator quraşdırılmışdır. 208 və 204 №-li yarımstansiyalardan olimpiya obyektlərinə ümumilikdə 12330 metr müxtəlif diametrli kabel xətləri çəkilmişdir.

Milli Gimnastika Arenası qazla təchiz edilmiş və olimpiya obyektlərinin ətrafındakı qaz təsərrüfatında profilaktik tədbirlər görülmüşdür.

Atletlər Kəndində və Milli Gimnastika Arenasında ümumi uzunluğu 700 p/m olan 150, 200, 300, 500 mm diametrli kanalizasiya xətləri və 48 ədəd kanalizasiya quyusu xüsusi maşınlarla yuyularaq təmizlənmiş, kanalizasiya xətlərinin yararsız hissələri dəyişdirilmişdir.

Q.Qarayev prospektində və Ə.Vəliyev küçəsində yerləşən 5 doqquzmərtəbəli yaşayış binasının fasadları əsaslı təmir olunaraq rənglənmişdir.

“Koroğlu” metro stansiyasının yaxınlığında, Bakıxanov qəsəbəsi istiqamətində gedən dəmir yolu xətti ilə magistral neft-qaz boru kəmərlərinin arasında vaxtilə inşa edilmiş 35 ailənin məskunlaşdığı evlər kompensasiya ödənilməklə sökülmüş və ərazi abadlaşdırılmışdır. 2015-ci ilin IV rübündə Çobanzadə küçəsinin M.Abbasov küçəsindən Babək prospektinə qədər olan hissəsində, M.Əliyev küçəsinin R.Rüstəmov küçəsindən Babək prospektinə qədər olan hissəsində və R.Rüstəmov küçəsinin M.Əliyev küçəsindən M.X.Şərifli küçəsinə qədər olan hissəsində asfalt örtüyünün yenilənməsi işinə, Q.Qarayev prospektinin Nəsimi küçəsindən Naxçıvanski küçəsinə qədər olan hissəsindəki köməkçi yolun yenidənqurulmasına başlanılmışdır. Şərifli küçəsi 86,88,98 ünvanlarındakı mövcud park yenidən qurulmuş, həmin əraziyə 4880m2 asfalt örtüyü salınmışdır. Rüstəmov, E.Süleymanov. B.Nuriyev, Nəsimi, K.Balakişiyev, Şərifli, Naxçıvanski küçələrinə və Q.Qarayev prospektinə ümumilikdə 50297m2 yeni asfalt örtüyü salınmışdır. Rüstəmov küçəsində 3000m2 qazon üçün ərazi təmizlənərək toxum səpilmiş, həmin küçədə 500 ağac, M.Əliyev küçəsində isə 2200 ağac əkilmişdir. Keşlə qəsəbəsindəki N.Abdullayev, M.H.Kazımov, Yenikənd, Z.Məmmədov, Məktəbli, Energetika, A.Mirzəyev, Q.Sadıq, Zakir, D.Aslan, Puşkin, Maarif, Türkmən küçələrinə və Babək prospektinə 80285 m2 yeni asfalt örtüyü salınmış, 2159 p/m bordür yenisi ilə əvəzlənmiş, ətrafı abadlaşdırılmış və 500 ədəd zeytun ağacı əkilmişdir. 2015-ci ilin IV rübü ərzində Keşlə qəsəbəsindəki P.Fərzəliyev və I Köndələn küçələrinə 16965m2 yeni asfalt örtüyü salınmış, D.Aslan küçəsinin yenidən qurulmasına başlanmışdır. Heydər Əliyev prospektinin Nizami rayonu ərazisinə düşən hissəsində 3200m2 sahə üzlük daşla üzlənmiş, 2200 p/m yeni bordür qoyulmuşdur.

          Q.Qarayev prospekti, Q.Qarayev metrostansiyasının çıxışlarındakı hissədə 4436m2 sahə üzlük daşla üzlənmiş, 816 p/m yeni bordür qoyulmuş, 500 ədəd sərv ağacı əkilmişdir. 110 və 172 №-li körpələr evi-uşaq bağçalarının həyətyanı ərazilərinə 4185m2 asfalt örtüyü vurulmuş, 342p/m bordür qoyulmuş, 2000m2 qazon döşənmiş, 36 ədəd həmişəyaşıl ağac əkilmişdir. “Heydər bağı” Park-bulvarın Naxçıvanski küçəsindəki hissəsinin əsaslı təmiri başa çatmışdır.

Keşlə qəsəbəsində ötən dövr ərzində  müxtəlif ünvanlarda  14 ədəd zibil meydançası  bərpa olunmuş, yeni 3 ədəd zibil meydançası  tikilmiş, 18 ədəd meydança rənglənmiş, 3 ünvanda süni yaradılmış məişət tullantıları  toplantısı  ləğv edilmiş, qəsəbədə məskunlaşmış məcburi köçkünlərin  su təchizatını yaxşılaşdırmaq məqsədilə  500 metr yeni su xətti çəkilmiş, 10 ailəyə  dam örtüyünün  təmirində köməklik  göstərilmiş, 400 ailəyə  bayram sovqatı verilmişdir. 

Qəsəbədə ayrı-ayrı ünvanlarda 18000 m2 asfalt örtüyü salınmış, su və kanalizasiya xətlərində baş vermiş qəza halları mütəmadi aradan qaldırılmış, yağış su barmaqlıqları təmizlənmişdir.

Zakir, Köndələn, Sabir, Yenikənd və M.H.Kazımov küçələrində küçə işıqları bərpa edilmişdir.

Hazırda Davud Aslan küçəsində ağacların budanması və abadlıq işləri davam etdirilir.

Ordu sıralarına çağırışın vəziyyəti və gənclərin hərbi vətənpərvərlik ruhunda tərbiyəsi ilə bağlı görülən işlər Rayon İcra Hakimiyyətinin daim nəzarətində və diqqət mərkəzində saxlanılmışdır.


2015-ci il üzrə hərbi xidmətə çağırışla bağlı gənclərin çağırış məntəqəsinə mütəşəkkil gətirilməsində və təntənəli surətdə hərbi xidmətə yola salınmasında Rayon İcra Hakimiyyəti, Polis İdarəsi, Gənclər və İdman İdarəsi, Mənzil Kommunal İstismar Sahələrinin nümayəndələri, Böyük Vətən və Qarabağ müharibəsi veteranları fəal iştirak etmişdir.


Hesabat dövründə Azərbaycan Respublikası Prezidentinin müvafiq sərəncamlarının icrası ilə əlaqədar vətəndaşların həqiqi hərbi xidmətə çağırılması yüksək səviyyədə təmin olunmuş, Səfərbərlik və Hərbi Xidmətə Çağırış üzrə Dövlət Xidmətinin Bakı şəhəri Nizami rayon İdarəsi tərəfindən  plan-tapşırıq 100% yerinə yetirilmişdir.

Nizami RPİ-nin əməkdaşları 2015-ci il ərzində ictimai asayişin mühafizəsində, təhlükəsizliyin təmin edilməsində, hüquqpozmalara və cinayətkarlığa qarşı mübarizədə və axtarışda olan şəxslərin tutulmasında ardıcıl işlər görmüşlər.


Hesabat dövründə cinayət və hadisələr barədə məlumatlara operativ reaksiya verilməsi, profilaktik işin məqsədyönlü təşkil olunması əsas vəzifələrdən biri olmuşdur. Vətəndaşlar tərəfindən növbətçi hissələrə 818 müraciət edilmiş, hər bir ərizə və şikayət üzrə qanuni qərarlar qəbul edilmişdir.

İl ərzində rayonda kriminogen durum daim ciddi nəzarətdə saxlanılmışdır. 2015-ci ilin 12 ayı ərzində RPİ-nin inzibati ərazisində bütün uçot strukturları üzrə qeydə alınmış 1234 cinayətdən 1131-i DİO-ları üzrə olmuşdur. Onlardan 220-si ağır və xüsusilə ağır olmaqla açılması 81,8% (78,9%), 547-i az ağır olmaqla açılması 76,6% (73,6%), 364-ü isə böyük ictimai təhlükə törətməyən cinayətlər olmaqla açılması 82,0% (63,7%) təşkil etmişdir. 

2014-cü ilin müvafiq dövrünə nisbətən 2015-ci il ərzində qeydə alınmış cinayət hadisələrinin ümumi sayı 11 fakt (0,1%) azalmışdır. Hesabat dövründə inzibati ərazidə 33 cibgirlik hadisəsi qeydə alınmış, onlardan 22-si açılmış, 12-si bağlı qalmaqla açılması 64,7% təşkil etmiş, keçmiş illərdən bağlı qalmış 6, o cümlədən 2 dələduzluq, 2 cibgirlik, 1 avtomaşın qaçırma, 1 mənzil oğurluğu hadisəsinin açılması təmin edilmişdir.

Təhlil müddəti ərzində mülkiyyət əleyhinə cinayətlər 32 fakt (4,85%) artmışdır.

Şəxsiyyət əleyhinə 138 (134-ə qarşı) cinayət hadisəsi açılmış və icrası 93,4% (92,3%) təmin olunmuşdur. İctimai təhlükəsizlik və ictimai qaydalar əleyhinə 242 (221) cinayət hadisəsi baş vermiş, açılması 89,8% (85,2%) olmuşdur. 

Narkotik maddələrin qeyri-qanuni dövriyyəsi ilə bağlı aşkar edilmiş 97(104) cinayətdən 16(18)-sı narkotik vasitələrin satışı ilə əlaqədar olmuşdur.

Ağır və xüsusilə ağır cinayətlər törətdiklərinə görə axtarışda olan 33(42) nəfər təqsirləndirilən şəxsdən 24-nün (28) və ya 72,7% (66,7%) tutulması təmin olunmuş, 9(14) nəfər axtarışda qalmışdır.
2015-ci ilin ötən müddəti ərzində cinayəti törədən səbəb və şəraitin aradan qaldırılması üçün istintaq şöbəsinin müstəntiqləri tərəfindən 343 təqdimat göndərilmişdir.

Hesabat dövründə RPİ-si üzrə 20605 (22909) inzibati protokol tərtib edilmiş, 1324 (2271) protokol üzrə sahə rəisləri tərəfindən cərimə tətbiq edilərək dövlət büdcəsinə 51941 (72673) manat pul ödənilmişdir.

Qeydiyyat və Şəxsiyyət Vəsiqəsi Şöbəsinin əməkdaşları tərəfindən 93 nəfər AR İXM-nin 331-ci maddəsinin tələbini pozduğuna görə məsuliyyətə cəlb olunmuşdur.

“Vətəndaşların müraciətlərinə baxılması qaydası haqqında” Azərbaycan Respublikası Qanununun və bu sahədə mövcud olan normativ hüquqi aktların tələbləri, respublika vətəndaşlarının müraciətlərinə baxılmasının səmərəliliyinin artırılması və kargüzarlıq qaydalarının yerinə yetirilməsinə dair Azərbaycan Respublikası Prezidenti Administrasiyasının rəhbəri cənab R.Mehdiyevin tövsiyələri rəhbər tutularaq bu sahədə işlərin tələb olunan səviyyədə qurulması üçün müvafiq tədbirlər görülmüşdür.

Azərbaycan Respublikasının  Prezidenti cənab İlham Əliyevin qarşıya qoyduğu vəzifələrə uyğun olaraq vətəndaşların problemləri daim diqqət mərkəzində saxlanılmış, onların müraciətlərinə baxılması vəziyyəti vaxtaşırı Rayon İcra Hakimiyyətinin başçısı yanında Şurada və rayon aktivinin geniş iclaslarında müzakirə edilmişdir.

Müraciətlərin sənədləşdirilməsi və baxılması prosesində operativliyi təmin etmək məqsədilə zəruri texniki vasitələrdən, eyni zamanda daxil olmuş ərizələrin icrasına nəzarətin gücləndirilməsi, müvafiq təhlillərin aparılması məqsədilə xüsusi proqramdan istifadə olunmuşdur. “Yerli icra hakimiyyəti orqanlarında vətəndaşların müraciətləri üzrə vahid elektron informasiya sisteminin yaradılması haqqında” Azərbaycan Respublikası Prezidentinin 2015-ci il 29 aprel tarixli 503 nömrəli Fərmanına əsasən yaradılmış vahid elektron sistemi vasitəsilə 2015-ci ilin avqust-dekabr aylarında 687 müraciət qeydiyyata alınmışdır. Vətəndaşların İcra Hakimiyyətinə operativ müraciət etmələri üçün 422-10-01 nömrəli telefondan qaynar xətt kimi istifadə olunmuş, www.nizami-ih.gov.az ünvanlı saytın “Elektron müraciətlər” bölməsi də bu əlaqələrin genişləndirilməsinə imkan yaratmışdır. 2015-ci ildə vətəndaşlardan 141 elektron ərizə daxil olmuşdur.

2015-ci ildə Rayon İcra Hakimiyyətinə daxil olmuş 1549  müraciətdən  1043-ü ərizə, 502-si şikayət, 4-ü isə təkliflərdən  ibarət olmuşdur. 396 müraciətə nəzarət qaydasında baxılmışdır. 

Daxil olan müraciətlərin 18,2 faizi müsbət həll olunmuş, 55,0 faizinə müvafiq izahatlar verilmiş, 1,3 faizi əsassız sayılmış, 23,3 faizi baxılmaq üçün tabeli qurumlara və aidiyyəti orqanlara göndərilmişdir. Müraciətlərin 1,9 faizi icradadır, 0,3 faizinin isə icrası nəzərdə tutulub.

Ərizələrdə toxunulan məsələlər üzrə mövzuların təhlili göstərir ki, müraciətlərin əksəriyyəti vətəndaşların məişət və kommunal problemlərinin həlli, sahibkarlıq fəaliyyətinin genişləndirilməsi, habelə mənzillə təminat və fərdi ev tikintisi üçün torpaq sahəsinin ayrılması ilə bağlıdır.

Rayon İcra Hakimiyyətinin səlahiyyətlərinə aid müraciətlərdən 282-si müsbət həllini tapmışdır ki, bunların da içərisində binaların istiliklə təchizatı, kanalizasiya xətlərinin təmiri, həyətlərin abadlaşdırılması, dam örtüklərinin təmiri kimi məsələlər mühüm yer tutmuşdur. Bu sahədə görülən işlərlə əlaqədar vətəndaşlardan 28 minnətdarlıq məktubu daxil olmuşdur.

Vətəndaşlar tərəfindən qaldırılan problemlərin həlli qeyri-mümkün və ya əsassız olduqda, onlara ətraflı izahat verilmiş, heç bir müraciət cavabsız qalmamışdır.

Lakin Rayon İcra Hakimiyyəti tərəfindən ətraflı izahatların verilməsinə baxmayaraq, Qasımov Rasim Mirnağı oğlu, Rüstəmov Qüdrət Rüstəm oğlu, Qocayev Zövqar Müslüm oğlu müxtəlif instansiyalara təkrar, əsassız müraciətlər göndərməkdə davam edirlər.

İcra Hakimiyyəti aparatında vətəndaşların qəbuluna xüsusi əhəmiyyət verilir. Binanın foyesində İcra Hakimiyyəti başçısının, onun müavinlərinin və şöbə müdirlərinin qəbul günlərinin qrafikini əks etdirən lövhə asılmış, bu barədə məlumatlar və əlaqə telefonları saytda da yerləşdirilmişdir.

Rayon İcra Hakimiyyətində vətəndaşların qəbulu ilin əvvəlindən təsdiq olunmuş cədvələ uyğun aparılmış, 2015-ci ildə yalnız icra başçısı və müavinləri tərəfindən 1084 vətəndaş qəbul edilmişdir.

Bundan əlavə, şöbə müdirləri operativ həll olunmalı məsələlərlə əlaqədar vətəndaşları hər gün növbədənkənar qəbul etmişlər.

Mövcud problemlərin, vətəndaşların sosial əhəmiyyətli sifarişlərinin, tələb və təkliflərinin öyrənilməsi məqsədilə ayda iki dəfədən az olmayaraq yerlərdə Rayon İcra Hakimiyyəti başçısının sakinlərlə səyyari görüşləri keçirilir. 2015-ci il ərzində 23 səyyari  görüş keçirilmiş, sakinlər tərəfindən  107 müraciət edilmişdir. Müraciətlər əsasən həyətlərin abadlaşdırılması, binaların dam örtüyünün, mühəndis-kommunikasiya xətlərinin, liftlərin təmiri ilə əlaqədar olmuşdur. Qaldırılan məsələlərlə bağlı operativ tapşırıqlar verilmiş və hər ayın sonunda onların icrası barədə məlumatlar Sənədlərlə və vətəndaşların müraciətləri ilə iş şöbəsi tərəfindən təhlil edilərək Rayon İcra Hakimiyyətinin başçısına təqdim olunmuşdur. Məsələlərin əksəriyyəti müsbət həllini tapmışdır.

Rayon İcra Hakimiyyəti başçısı aparatında 2010-cu ilə dair bütün sənədlər müvafiq komissiya tərəfindən ekspertizadan keçirilmiş, onların siyahısı tərtib olunmuş, daimi saxlanılması nəzərdə tutulan sənədlər Dövlət Arxivinə təhvil verilmiş, əməli əhəmiyyətini itirmiş sənədlər isə yandırılaraq məhv edilmişdir.

Azərbaycan Respublikası Prezidentinin 2015-ci il 28 avqust tarixli Sərəncamı ilə 2015-ci il noyabrın 1-nə təyin edilmiş Beşinci çağırış Azərbaycan Respublikasının Milli Məclisinə seçkilər Nizami rayonunda demokratik və şəffaf keçirilmişdir. 
Rayonda fəaliyyət göstərən 24 saylı Nizami birinci (31 açıq və 4 qapalı məntəqə, seçicilərin sayı 43369 nəfər), 25 saylı Nizami ikinci (33 açıq məntəqə, seçicilərin sayı 44404 nəfər) və 18 saylı Nərimanov-Nizami (16 açıq məntəqə, seçicilərin sayı 22116 nəfər)  seçki  dairələri ümumilikdə 84  seçki  məntəqəsini (seçicilərin sayı 109889 nəfər)  əhatə etmişdir. 

 
Dairə seçki komissiyalarının səmərəli fəaliyyəti üçün onların yerləşdiyi inzibati binalarda hər cür şərait yaradılmışdır.
Milli Məclis seçkilərinə hazırlıq ərəfəsində seçki komissiyalarının yerləşdiyi binaların fasiləsiz elektrik enerjisi, rabitə xidməti ilə təminat məsələləri ciddi nəzarətə götürülmüş, onlara operativ xidmətin göstərilməsi üçün xüsusi olaraq hər bir kommunal sahə üzrə ayrıca mütəxəssis  təhkim olunmuşdur.

Bütün məntəqələr zəruri inventar və avadanlıqlarla, o cümlədən dəmir seyf və elektrik generatorları   ilə təmin olunmuş,  məntəqələr telefonlaşdırılmışdır.

Seçki gününə 2 gün qalmış seçki məntəqələri seçicilərin sayına uyğun olaraq səsvermə kabinələri, daşınmaz və daşınan səsvermə qutuları ilə təmin edilmiş,                 25 məntəqədə veb kamera quraşdırılmışdır.

Seçki dairələrində məntəqə seçki komissiyası üzvlərinin təlimatlandırılması ilə əlaqədar hər bir dairə üzrə 3 gün olmaqla treninqlər keçirilmiş, seminarlar təşkil edilmişdir. Treninq və seminarlarda Rayon Məhkəməsinin sədri, Rayon Polis İdarəsinin rəisi, Rayon Prokuroru, İcra Hakimiyyəti başçısı aparatının şöbə müdirləri və MSK-nın nümayəndələri iştirak etmişlər. 

Namizədlərin rayon ərazisində seçkiqabağı təşviqatın aparılmasına şəraitin yaradılması məqsədilə yerlərin ayrılması barədə Nizami Rayon İcra Hakimiyyəti başçısının 14 avqust 2015-ci il tarixli 70 nömrəli sərəncamı ilə B.Nuriyev küçəsi 69 ünvanındakı idman meydançası və Keşlə qəsəbəsi, Yenikənd küçəsindəki park açıq, B.Nuriyev küçəsi 4 və Keşlə qəsəbəsi, Sabir küçəsi 1 ünvanlardakı mərasim evləri qapalı yerlər kimi müəyyənləşdirilmişdir. Eyni zamanda, namizədlərin seçkiqabağı təşviqat materiallarının yerləşdirilməsi üçün seçki məntəqələrinin ərazisində xüsusi lövhələr quraşdırılmışdır.

Yanvar ayından başlayaraq seçki siyahılarının dəqiqləşdirilməsi işinə Mənzil kommunal istismar sahələri, Mənzil tikinti kooperativləri, Keşlə qəsəbə, 1, 2 və 3 nömrəli sahə inzibati ərazi dairələri, bələdiyyələr, Rayon Polis İdarəsinin Qeydiyyat və Şəxsiyyət Vəsiqələri şöbəsi, Səfərbərlik və Hərbi Xidmətə Çağırış üzrə Dövlət Xidmətinin Bakı şəhəri Nizami rayon idarəsi cəlb olunmuş, vəfat edənlər və yerdəyişmə ilə əlaqədar köçənlər seçici siyahılarından çıxarılmış, ordudan tərxis olunanlar, 18 yaşı tamam olanlar, yeni qeydiyyata  düşənlər seçici siyahılarına daxil edilmişdir.

Milli Məclisə seçkilərin yüksək səviyyədə keçirilməsini təmin etmək məqsədilə əhali arasında maarifləndirmə işləri gücləndirilmiş, eyni zamanda ilk dəfə səs verənlərlə görüşlər keçirilmiş, onlar seçki hüquqları barədə məlumatlandırılmışlar.

Bundan əlavə, seçki məntəqələrinə gəlməkdə çətinlik çəkən ahıl və xəstə vətəndaşların siyahıları tərtib edilərək dairə seçki komissiyalarına təqdim edilmişdir.

Milli Məclis seçkilərində 24 saylı Nizami birinci seçki dairəsi üzrə 10 nəfər namizədliyinin irəli sürülməsi üçün bildiriş vermiş, 10 nəfər imza vərəqələri götürmüş, 10 nəfər imza vərəqini təqdim etmiş, 7 nəfərin namizədliyi qeydə alınmışdır.

25 saylı Nizami ikinci seçki dairəsi üzrə 13 nəfər namizədliyinin irəli sürülməsi üçün bildiriş vermiş, 11 nəfər imza vərəqələri götürmüş, 9 nəfər imza vərəqini təqdim etmiş, 8 nəfərin namizədliyi qeydə alınmışdır.

18 saylı Nərimanov-Nizami seçki dairəsi üzrə 17 nəfər namizədliyinin irəli sürülməsi üçün bildiriş vermiş, 15 nəfər imza vərəqələrini götürmüş 12 nəfər imza  vərəqini təqdim etmiş, 7 nəfərin namizədliyi qeydə alınmışdır.

Seçki gününə qədər namizədlər tərəfindən seçicilərlə 28 görüş keçirilmişdir.

Göstərilənlərin nəticəsi olaraq 24-cü dairə üzrə seçicilərin 60,98%-i, 25-ci dairə üzrə 43,95%-i, 18 saylı Nərimanov-Nizami seçki dairəsi üzrə 48,16%-i səsvermədə iştirak etmişdir. İqtidar namizədləri böyük səs üstünlüyü ilə qələbə qazanmışlar ki, (R.Abdullayev 78,2%, S.Vəliyeva 68,2%, R.Musabəyov 55,8%) bu da ölkə Prezidenti cənab İlham Əliyevə xalqın olan inam və etimadını bir daha təsdiq edir.

Bütün bu görülənlərlə yanaşı, aşağıdakı işlərin görülməsi də qarşımızda duran vəzifələrdəndir:

· Rayon əhalisinin məşğulluğunun təmin olunması üçün iş yerlərinin yaradılması;

· Naxşıvanski və Çobanzadə küçələrinin yenidən qurulması;

· Rüstəmov küçəsinin Q.Qarayev prospektindən Şərifli küçəsinə qədər olan hissəsinin yenidən qurulması;

· Q.Qarayev prospektinin yenidən qurulmasının davam etdirilməsi;

· Məhəllələrin abadlaşdırılması;

· “Təbriz” kinoteatrının qarşısındakı parkın təmiri;

· 66 çoxmənzilli yaşayış binasının fasadının və ümumi istifadə yerlərinin təmiri;

· Müxtəlif ünvanlarda olmaqla 20 mindən artıq həmişəyaşıl ağacın əkilməsi;

· 6 yaşayış binasında 12 ədəd liftin yenisi ilə əvəz edilməsi, 37 çoxmənzilli yaşayış binasının şifer və 125-inin  ruberoid dam örtüyünün əsaslı təmiri;

· 83 çoxmərtəbəli yaşayış binasının yağış navalçalarının dəyişdirilməsi;

· Rayon əhalisinin 24 saat içməli su ilə təmin olunması üçün işlərin yekunlaşdırılması;

· İstiliklə təchizatın yaxşılaşdırılması məqsədilə müxtəlif ünvanlarda olmaqla 114 yaşayış binasının aşağıpaylayıcı və məhəllədaxili istilik xətlərinin dəyişdirilməsi;

· Kanalizasiya xidmətinin yaxşılaşdırılması məqsədilə ayrı-ayrı ünvanlarda müxtəlif diametrli kanalizasiya xətlərinin dəyişdirilməsi;

· Elektrik enerjisi ilə təchizatın yaxşılaşdırılması məqsədilə 2 yeni 35/100 kV-luq yarımstansiyanın tikilməsi, mövcud 9 km uzunluğunda 35 kV-luq hava xətlərinin kabel xətləri ilə əvəz edilməsi, şəbəkələrdə yenidənqurma işlərinin davam etdirilməsi;

· Təhsil, səhiyyə, mədəniyyət və idman sahələri üzrə – 6 orta məktəbin, 1 kollecin, 1 peşə liseyinin, 2 uşaq bağçasının, 2 səhiyyə müəssisəsinin, 1 məktəbdənkənar tərbiyə müəssisəsinin əsaslı təmir edilməsi, 2 orta  məktəbin hər birində 640 şagird yerlik əlavə korpusların, 2 orta məktəbdə ümumilikdə 26 əlavə sinif otağının, 2 orta məktəbdə isə yeni idman zalının, 2 yeni özəl bağçanın tikilməsi.

Ümumilikdə 2015-ci ilə yekun vuraraq qeyd etmək lazımdır ki, respublikanın bütün bölgələrində olduğu kimi, Bakı şəhərinin Nizami rayonunda da ölkə başçısının  müvafiq sərəncamları ilə təsdiq edilmiş Dövlət Proqramları və digər layihələr uğurla icra olunmuş, rayonun sosial-iqtisadi inkişafında əldə edilən davamlı müsbət artım tempi  qorunub saxlanılmışdır. 
Nizami rayon sakinləri də Azərbaycan Respublikasının Prezidenti cənab İlham Əliyevin ətrafında sıx birləşərək ölkəmizin tərəqqisi naminə bundan sonra da əzmkarlıqla çalışacaqlar.

